
ᐱᖕᖑᐊᓂᓕᕆᔨᒃᑯᑦ ᐱᓇᓱᕝᕕᖓ 

 

ᓱᖃᑦᓯᓃᑦ ᑐᓴᕋᑦᓴᖏᑦ  

ᕕᕈᐊᕆ – ᒣ 2024 

 

 
 

ᐅᑭᐅᕐᑕᑐᒥ ᐅᑭᐊᒃᑯᑦ ᐱᖕᖑᐊᓂᕐᔪᐊᒪᕇᑦ 

ᒫᑦᔨᒥ 10-16, ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᓂᖃᓚᐅᔪᕗᑦ ᒪᑕᓄᔅᑲ-ᓱᓯᑦᓇ ᐳᕉ ᐊᓛᔅᑲᒥ. 

ᓄᓇᕕᒃ ᑯᐯᒃᒥᐅᑦ ᐱᖕᖑᐊᑎᖏᑦ (TNQ) ᐱᔭᕇᓚᐅᔪᔪᑦ 27-ᓂ ᐅᔭᒥᑖᕐᓱᑎᑦ; 8 ᑰᓗᐃᑦ. 11 ᓯᓪᕗᐃᑦ ᐊᒻᒪᓗ 8 ᐳᕌᓐᔾ, 

ᐱᔭᕇᓚᐅᔪᒻᒥᓱᑎᑦ ᐱᖓᓲᔪᕐᑐᕕᑦᓱᑎᑦ ᓯᑕᒪᒋᔭᐅᖃᑦᑕᓱᑎᑦ ᐱᔭᕇᕐᓱᑎᑦ ᐊᒻᒪᓗ 15-ᕕᑦᓱᑎᑦ ᑕᓪᓕᒪᒋᔭᐅᖃᑦᑕᓱᑎᑦ. 

(ᓯᒃᑭᑕᒥ ᓈᓂᖓᓂᑦ ᐊᓪᓚᓯᒪᔪᑦ ᐅᔭᒥᑦᑖᖃᑦᑕᑐᕕᓃᑦ) ᑖᒃᑯᐊ ᐱᖕᖑᐊᑕᐅᔪᑦ ᓵᓚᖃᖃᑎᐅᖃᑦᑕᓚᐅᕐᑐᑦ 

(ᑐᖓᓕᕇᑦᑕᑑᓐᓂᒃ ᐊᕐᕌᒎᓐᓂ) ᐊᓪᓓᑦ ᐱᖕᖑᐊᕈᓯᖏᓐᓂ ᐊᕐᓀᑦ U18 ᐃᓄᒐᕐᒥᓄᑦ ᓄᑦᓲᑎᔪᑦ (ᓴᒫᓐᑕ ᕆᐅᐳᑦ, ᐁᕙ 

ᓕᓐᑳᑦ ᐊᒻᒪᓗ ᐋᒻᐱᕆᐅᓪ ᕆᐅᐳᑦ) ᐊᓪᓓᑦ ᐱᖕᖑᐊᕈᓯᖏᑦ ᐊᕐᓀᑦ, ᐱᖕᖑᐊᑕᐅᐅᒋᐅᕐᑐᖅ ᑰᓗᑖᕈᑎᐅᑦᓱᓂ ᓇᐸᔪᒥ 

ᐱᖑᔭᕈᑎᖃᕐᓱᑎᑦ (pole push) ᐅᑯᐅ (ᑏᓇ ᒥᔅᕙᑦ, ᓯᐊᔭ ᐊᕐᓇᑐᒃ, ᔫᑎᑦ ᐊᓚᑯ ᓴᓗᐃᔪᖅ ᐊᒻᒪᓗ ᓗᐃᓴ ᐴᑎ) ᐊᒻᒪᓗ 

ᐃᓄᒐᕐᒥᓄ ᓄᑦᓲᑎᔪᓂ (ᓗᐃᓴ ᐴᑎ) ᐊᒻᒪᓗ ᑰᓗᑖᕆᐅᕐᑐᑦ ᓵᒥ ᐊᑦᑖᐱᒻᒥ ᑲᑕᑦᑎᓯᑦᑌᓕᔪᓂ U18 ᓇᐅᑐᐃᓐᓀᑦ 

ᒪᕐᕉᓈᕐᑎᑐᑦ (ᓭᒪᓐ ᕿᑦᓱᐊᓄᒃ ᐊᓕᖁ ᐊᒻᒪᓗ ᔦᑎ ᑲᓓ ᖁᐃᑦᓴᖅ) 

ᐊᒻᒪᓗᒋᐊᓪᓚᒃ, ᐱᖕᖑᐊᑎᓪᓗᒋᑦ, ᐃᒻᒥᒎᓈᕐᑎᑐᓂᑦ ᐱᖕᖑᐊᓯᐊᕐᑐᕕᓃᑦ ᐅᐱᒋᔭᐅᒍᑎᑖᓚᐅᔪᒻᒥᔪᑦ 

ᐱᖕᖑᐊᑏᑦ,ᑯᑦᓱᑐᕐᑏᑦ, ᑭᒡᒐᑐᕐᑏᑦ ᐊᒻᒪᓗ ᐊᓯᖏᑦ ᑲᑎᖃᑎᒌᑦ ᐱᖕᖑᐊᓂᕐᓅᓕᖓᔪᓂᑦ ᐱᑦᔪᑎᒋᑦᓱᒋᑦ 

ᐱᖕᖑᐊᓯᐊᕐᑐᕕᓃᑦ ᐊᒻᒪᓗ ᐃᓕᒌᑦᓯᐊᓱᑎ ᐱᖕᖑᐊᓂᒃᑯᑦ.ᐱᑖᓚᐅᔪᒻᒥᔪᒍᑦ ᓯᑕᒪᐅᔪᕐᑐᓂ ᓴᕝᕕᒥᐅᑕᓂ, ᐃᓚᐅᑎᓪᓗᒋᑦ 

ᒪᕐᕉᒃ TNQ-ᒃᑯᓂ ᐃᓚᐅᔪᑦ ᐱᑖᕐᑐᕕᓃᑦ ᐊᑐᓂ ᒪᕐᕉᓂ ᓴᕝᕕᒥᐅᑕᓂ. 

ᐃᓕᒌᑦ ᐱᖕᖑᐊᓯᐊᓚᐅᔪᔪᑦ ᐊᒻᒪᓗ ᐃᓕᒌᑦᓯᐊᓂᖓ ᐃᑉᐱᓇᑦᓯᐊᓱᓂ ᓇᔪᕐᓱᒍ, ᐊᓯᖏᓪᓗ ᑲᑎᖃᑎᒌᑦ,ᐃᑲᔪᕐᑎᐅᒍᒪᓯᒪᔪᑦ 

ᐊᒻᒪᓗ ᓯᓚᕐᔪᐊᒥᐅᖃᑎᒌᑦ ᑲᑎᒪᔨᖏᑦᑕ ᐃᓚᐅᔪᖏᑦ ᐱᐅᔪᒥ ᐅᑎᕐᕕᖃᓚᐅᔪᕗᑦ TNQ-ᒃᑯᑦ ᐱᓇᓱᑦᑎᖏᓐᓄᑦ 

ᐱᖕᖑᐊᓇᓕᒫᒥ. ᓇᑯᕐᒦᒪᕆᒃ ᐊᒻᒪᓗ ᐅᐱᒍᓱᑉᐳᒍᑦ ᐃᓘᓐᓇᖏᓐᓂᑦ ᐃᓕᒋᔭᐅᓚᐅᕐᑐᓕᒫᓂᑦ!  

 

ᐃᓕᒌᑦ ᓄᓇᕕᒃ ᑯᐯᒃ 

ᐃᓘᓐᓇᑎ ᑲᑎᓕᕌᒥ ᑭᓯᑦᓯᒍᑎᖏᑦ ᐃᓕᒌᑦ ᓄᓇᕕᒃ ᑯᐯᒃ 2024-ᒥ ᐱᖕᖑᐊᑐᓂ 80, ᐃᓚᐅᑎᓪᓗᒋᑦ 54 ᐱᖕᖑᐊᑏᑦ, 6 

ᐃᓕᕐᖁᓯᕐᑎᒍ ᑕᑯᓐᓇᐅᔮᕐᑎᓯᔩᑦ, 11 ᑯᑦᓱᑐᕐᑏᑦ, 2 ᐃᓕᕐᖁᓯᓕᕆᕐᒥ ᑲᒪᔨᒻᒪᕇᒃ ᐊᒻᒪᓗ 7 ᐱᓇᓱᒍᒫᕐᓂᐊᑐᑦ. ᑲᕙᒫᐱᒃᑯᑦ 

ᑭᒡᒐᑐᕐᓂᖓᑕ ᒪᓕᑦᑕᐅᒥᑦᓱᓂ: 

ᑰᑦᔪᐊᖅ-23 

ᑲᖏᕐᓱᐊᓗᑦᔪᐊᖅ-6 

ᑕᓯᐅᔭᖅ-0 

ᐊᐅᐸᓗᒃ-4 

ᑲᖏᕐᓱᒃ-2 

ᖁᐊᕐᑕᖅ1 

ᑲᖏᕐᓱᔪᐊᖅ-4 

ᓴᓪᓗᐃᑦ-6 

ᐃᕗᔨᕕᒃ-3 

ᐊᑯᓕᕕᒃ-0 

ᐳᕕᕐᓂᑐᖅ-7 

ᐃᓄᑦᔪᐊᖅ-17 

ᐅᒥᐅᔭᖅ-0 

ᑰᑦᔪᐊᕌᐱᒃ/ᒍᐊᑉᒪᑰᔅᑐ-5



2 

 

ᐊᓯᖏᑦ. ᑳᔅᐲ ᐊᑭᐊᓂ-1 (ᑲᒪᔨᒻᒪᕆ ᐃᓕᒌᓂᑦ)  ᑐᕌᓐᑐ-1 (ᐃᓕᕐᖁᓯᓕᕆᓂᕐᒥ ᑲᒪᔨᒻᒪᕆᒃ) 

 

ᐃᓱᒪ ᐃᑲᔪᕐᓯᓂᖓ 

ᐃᑲᔪᕐᓯᔭᐅᑦᓱᑎ ᐃᓱᒪ-ᒃᑯᓄᑦ, ᐃᓕᒌᑦ ᓄᓇᕕᒃ ᑯᐯᒃ ᓂᐅᕕᕈᓐᓇᓚᐅᔪᕗᑦ ᐱᖕᖑᐊᕈᑎᑦᓴᖏᓐᓂ ᑌᒃᑯᓄᖓᓪᓗᐊᖅ 

ᑲᓈᖏᑦᑐᓴᔭᖏᓐᓂ ᐹᑦᒥᓐᑕᓐ ᐊᒻᒪᓗ ᐸᑦᑖᐱᒻᒥ ᓵᒥ ᑲᑕᑦᑎᓯᑦᑌᓕᓕᐅᑎᓂᕐᒥ ᐃᓕᒌᓄᑦ. ᐊᒻᒪᓗᒋᐊᓪᓚᒃ ᑲᒻᒥᐅᑎᑦᓯᓱᑕ 

ᒪᐅᔭᕇᒃᑯᑎᓂ ᐊᑐᕐᑐᑦ ᓱᑲᓕᐅᑎᒍᑎᖏᓐᓂ. 

 

ᓇᒧᓕᒫᖅ ᓯᓚᕐᔪᐊᒥ ᐃᑳᕈᑎ 

ᐊᑐᐃᓐᓇᕈᕐᑏᓚᐅᔪᕗᒍᑦ ᓇᒧᓕᒫᖅ ᓯᓚᕐᔪᐊᒥ ᐃᑳᕈᑎᓄᑦ ᑰᑦᔪᐊᑉ ᐋᓐᓂᐊᕕᖓᓂᑦ ᕕᕈᐊᕆ 21-ᒥ 23-ᒧᑦ, ᐃᑲᔪᕐᑎᖃᕐᓱᑕ 

ᐱᒍᑦᔨᔨᓂ ᑲᓇᑕᒥ, ᖁᓕᓪᓗ ᐱᖓᓲᔪᕐᑐᓗᐃᑦ ᑰᑦᔪᐊᒧᑦ ᐊᐅᓪᓚᓚᐅᔪᔪᑦ ᐱᔭᕇᕆᐊᕐᑐᓱᑎᑦ ᓇᒧᓕᒫᖅ ᓯᓚᕐᔪᐊᒥ 

ᐃᑳᕈᑎᑖᕋᓱᐊᕈᑎᑦᓴᒥᓂ (passport) ᐄᒪ ᑫᓐ, ᐹᒥᓚ ᓯᑏᕙᓐᓴᓐ ᐊᒻᒪᓗ ᐋᓐᑕᓂ ᐋᕆᐊᒃ ᒪᑭᕝᕕᑯᓐᓂ ᐱᓯᒪᑦᓱᑎᑦ 

ᐃᑲᔪᕆᐊᕐᓯᒪᑦᓱᑎ ᐱᒍᑦᔨᔨᒋᓐᓂᑦ ᑲᓇᑕᒥᐅᑦ ᑕᑕᕐᓭᓂᕐᒥ ᑕᑕᕐᓴᑕᐅᒋᐊᓕᓐᓂ, ᐱᒍᑦᔨᓱᑎ ᓱᕐᖁᐃᑎᐅᑦᓱᑎᑦ ᐊᒻᒪᓗ 

ᐃᓂᓪᓚᑎᕆᔨᐅᑦᓱᑎᑦ ᓇᒧᓕᒫᖅ ᓯᓚᕐᔪᐊᒥ ᐃᑳᕈᓐᓇᐅᑏᑦ ᐊᑦᔨᖑᐊᕐᑕᓴᖏᓐᓂᒃ.  

 

ᑕᕐᕿᓕᒫᑉ ᐃᓗᐊᓂ ᓴᓇᔭᐅᑎᑦᓯᒍᓐᓇᓯᓚᐅᔪᔪᒍᑦ ᐊᒻᒪᓗ ᐱᔭᕇᕐᑕᐅᓱᑎᑦ 50-ᒦᑲᓴᑦᑐᓂ ᓇᒧᓕᒫᖅ ᓯᓚᕐᔪᐊᒥ 

ᐃᑳᕈᓐᓇᐅᑎᓂ. ᒫᑦᔨ 6-7-ᒥ ᑰᑦᔪᐊᒥ, 39 ᓇᒧᓕᒫᖅ ᓯᓚᕐᔪᐊᒥ ᐊᐅᓪᓚᕈᓐᓇᐅᑏᑦ ᐁᑦᑑᑎᐅᓚᐅᔪᔪᑦ ᓇᒻᒥᓂᖅ ᐱᒍᑦᔨᔨᓂ 

ᑲᓇᑕᒥ ᐱᓇᓱᑦᑎᖏᓐᓄᑦ. 

 

ᐃᓕᒌᑦ ᓄᓇᕕᒃ AWG ᐃᓚᐅᒍᑎ 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᒪᕇᑦ ᑲᑎᒪᔨᖏᑦ (AWGIC) ᐋᕐᖀᓯᒪᕗᖅ ᐃᓕᒌᑦ ᓄᓇᕕᒃ ᑯᐯᒃ ᐃᓚᐅᔫᖁᓪᓗᒋᑦ 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᒪᕆᓐᓂᓄᑦ. 

 

• 2024-ᒥ ᐱᖕᖑᐊᓂᕐᔪᐊᒧᑦ, TNQ-ᒃᑯᒃ ᐱᐅᔪᒥ ᑭᐅᔭᐅᓚᐅᔪᕗᑦ AWGIC-ᒃᑯᓂ ᐱᓯᒪᔪᓂ. 

o AWGIC-ᒃᑯᑦ ᓇᓗᓀᕐᓯᓚᐅᔪᕗᑦ ᐊᓪᓗᕆᐊᕐᓂᕆᓛᓕᕐᒥᔭᒥᓂ ᑲᑎᒪᖃᑎᖃᕐᓱᑎᑦ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᓐᓂ ᐊᒻᒪᓗ ᒪᑭᕝᕕᑯᓐᓂ.  

• AWGIC-ᒃᑯᑦ ᒪᓕᒐᖓᑕ ᐃᓚᖓ ᐊᓯᑦᔨᑕᐅᒋᐊᓕᒃ ᐊᑯᓂᒐᓛᑐᓐᓇᕆᐊᓕᒃ ᑲᑎᒪᒍᑎᐅᒋᐊᖃᖏᓐᓇᒪᑦ 

o  AWGIC-ᒃᑯᑦ ᑲᑎᒪᓂᒻᒪᕆᖓ ᑲᔪᓯᓛᕐᑐᖅ ᔫᓂ 2024-ᒥ.  

• TNQ-ᒃᑯᑦ ᐃᓚᐅᔫᒍᑎᖓ ᐊᑐᓯᑐᐃᓐᓇᕆᐊᖃᓛᓯᔪᖅ ᔭᓄᐊᕆ 1 2025-ᖑᓕᕐᐸᑦ, ᐱᕕᑦᓴᖃᕐᑎᓯᔪᖅ AWGIC-

ᒃᑯᑦ ᓱᖏᐅᓯᓴᕐᓗᑎᑦ ᒪᓕᑦᑕᐅᓭᓐᓇᕆᐊᓐᓂᑦ,ᐊᖏᖃᑎᒌᒐᓱᐊᕐᓂᒥ ᐱᓇᓱᐊᖃᑎᒌᓐᓂᓴᑦᑎᓄᑦ ᐊᒻᒪᓗ 

ᕿᑲᕐᑎᑕᐅᓗᓂ AWGIC-ᒃᑯᑦ ᐊᕐᕌᒍᑕᒫᖅ ᑕᒻᒪᓯᒪᔪᕐᓂᐊᑕᐅᓂᖓᓄᑦ (ᐅᓪᓗᐃᑦ) ᐊᕐᕌᒍᖓ ᐅᓪᓗᖓᓗ. 

ᐱᓇᓱᕝᕕᕗᑦ ᕿᒥᕐᕈᖃᑦᑕᑐᖅ ᓇᓪᓕᖏᑦ ᐱᖕᖑᐊᑕᐅᕙᓪᓗᓲᖑᒻᒪᖔᑕ ᓄᓇᑦᑎᓂ, AWG-ᒥ ᐱᑐᑦᓯᒪᔪᓂ ᓱᒐᓚᓐᓂᓂ, 

ᐊᒻᒪᓗ ᐅᖄᖃᑎᙯᓐᓇᖃᑦᑕᓚᖓᔪᑦ AWGIC-ᑯᓐᓂᑦ ᑐᕌᒐᖃᕐᓗᑎᑦ ᐃᓚᐅᔫᒍᑎ ᐃᓗᐃᑦᑐᖅ ᖃᓄᑎᒋ ᓱᕐᕃᓂᖃᓛᕐᒪᖔᑦ 

TNQ-ᒥ ᐃᓕᒌᑦ ᖃᑦᓯᐅᓂᖏᑦ ᐊᒻᒪᓗ ᐃᓚᐅᓂᕆᖃᑦᑕᓛᕐᑕᖏᓐᓂ ᓯᕗᓂᑦᑎᓂ AWG-ᒥ  

 
 
 
 

ᐃᓗᕐᖁᓯᓕᕆᓂᒃᑯᑦ ᐃᓕᒌᑦ ᐱᒋᐅᕐᓴᔭᐅᓂᖏᑦ 

ᐃᓗᕐᖁᓯᓕᕆᔩᑦ ᐃᓕᒌᑦ ᑲᑎᓚᐅᔪᕗᑦ ᑰᑦᔪᐊᒥ ᕕᕈᐊᕆ ᐊᒻᒪᓗ ᒫᑦᔨᒥ ᑭᖑᓪᓕᐹᒥ ᐱᖕᖑᐊᓛᕐᑕᒥᓂ ᐱᔭᕇᕆᐊᕐᑐᓱᑎᑦ 

ᐱᖕᖑᐊᓛᕐᑕᒥᓂ AWG-ᒥ. ᐱᒋᐅᕐᓴᓂᕆᓚᐅᔪᔭᖓ ᐃᑲᔪᕐᓯᓂᖃᓚᐅᔪᔪᖅ ᐊᑐᐃᓐᓇᕈᕐᑎᓂᕐᒥᓂ ᐃᓕᒌᓄᑦ ᐊᒻᒪᓗ 

ᐱᐅᔪᒻᒪᕆᓐᓂᑦ ᑕᑯᓐᓇᐅᔮᕐᑎᓯᑦᓱᑎᑦ ᐱᖕᖑᐊᓇᒥ. 

 

TNQ-ᒃᑯᑦ ᑐᓴᕐᑎᑕᐅᒍᑎᖏᑦᑕ ᐊᐱᕐᓲᔭᕐᑕᐅᓂᖓ 

TNQ-ᒥ ᐃᓚᐅᔪᑦ ᙯᕐᖁᔭᐅᓯᒪᕗᑦ ᐃᓚᐅᖁᔭᐅᑦᓱᑎᑦ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᒃᑯᑦ ᐊᐱᕐᓲᔭᕐᑕᐅᓗᑎᑦ 

ᐃᑲᔪᕐᓯᐅᑎᐅᑎᑦᓴᓄᑦ ᑐᑭᓯᒪᖃᑎᒌᓐᓂᑎᓐᓄ ᑭᖕᖒᒪᒋᔭᖏᓐᓂᑦ ᐃᓕᒌᑦ ᑲᔪᓯᖃᑦᑕᓚᖓᔪᑦ, ᐊᒻᒪᓗ ᐸᕐᓇᓯᒪᐅᑎᑦᓴᓂ 

ᖃᓄᐃᓘᕈᑎᓂᑦ, ᑯᑦᓱᑐᕐᑎᓂᑦ, ᐊᒻᒪᓗ ᐱᖕᖑᐊᑏᑦ ᐱᒋᐅᕐᓴᐅᑎᑦᓴᖏᓐᓂᑦ, ᐱᖕᖑᐊᑕᐅᔫᑉ ᐱᐅᒡᒍᑎᑦᓴᖏᓐᓂᑦ ᐊᒻᒪᓗ 

ᐊᓐᓄᕌᑦᓴᖏᓐᓂᑦ ᐊᑐᕐᑕᐅᒋᐊᓕᓐᓂ ᐊᒻᒪᓗ ᐱᖕᖑᐊᑕᐅᓛᕐᑐᑦ ᐊᒻᒪᓗ ᐱᖕᖑᐊᑏᑦ ᓇᓗᓀᕐᑕᐅᓂᖏᓐᓄᑦ  

 

2024-ᒥ AWG-ᑯᑦ ᑕᕐᕋᓕᔮᒐᖓ 

ᐱᓇᓱᐊᖃᑎᖃᓚᐅᔪᔪᒍᑦ ᐅᖄᖃᑎᒌᒍᑏᑦ ᐱᓇᓱᕝᕕᖓᓐᓂ ᐊᑐᐃᓐᓇᕈᕐᑎᖃᑎᖃᓚᐅᔪᔪᒍᑦ ᐃᕐᖃᐅᒪᐅᑎᑦᓴᒥ ᑕᕐᕋᓕᔮᒐᕐᒥ 

ᑕᑯᓐᓇᑕᐅᑎᑦᓯᓗᑕ ᐃᓚᐅᔪᕕᓂᕐᓂ ᐱᖕᖑᐊᑎᓂ ᐊᒻᒪᓗ ᑕᑯᓐᓇᐅᔮᕐᑎᓯᔨᓂ. ᑕᕐᕋᓕᔮᒐᖅ ᑕᑯᓐᓇᑕᐅᒋᐊᖕᖓᓛᕐᑐᖅ 

ᑲᑎᒪᓂᖃᓕᕐᐸᑕ ᓄᓇᓕᓕᒫᑦ ᑲᑎᒪᔨᖏᑦ. 

 

ᐱᓇᓱᐊᖃᑎᒌᑦᑐᑦ 2026-ᒧᑦ AWG ᒍᐊᐃᑦ ᖁᐊᔅᒥ ᔫᑳᓐ 

ᐱᒋᐊᕐᓯᒪᓕᕐᑐᒍᑦ ᐱᓇᓱᐊᕐᓂᑎᓐᓂ AWG 2026-ᒥ ᓵᑕᐅᓛᕐᑐᒥ. ᐅᖄᖃᑎᒌᑦᓱᑕ ᐊᓐᓄᕌᕆᔭᐅᓛᕐᑐᓂ ᑕᕐᓴᓴᖏᓐᓂ 

ᐊᒻᒪᓗ ᓴᓇᒻᒪᓴᖓᓂ ᐱᒋᐊᕐᓯᒪᓕᕐᑐᒍᑦ. ᐱᓇᓱᐊᕐᒥᔪᒍᑦ ᓄᐊᑦᓯᕙᓪᓕᐊᒍᑎᑦᓴᓂ 2026-ᒥ ᐊᑐᐃᓐᓇᕈᕐᑎᒍᑎᑦᓴᓂ. 

 

ᐱᓇᓱᑦᑏᑦ 

ᐱᓇᓱᑦᑏᑦ ᑭᓇᒃᑰᓂᖏᑦ ᐊᓪᓚᓯᒪᔪᑦ ᐱᖕᖑᐊᓂᓕᕆᓂᕐᒥ ᐃᓇᓱᕝᕕᖓᓂ ᓄᐃᑕᑎᑌᑦ ᓯᒃᑭᑕᓂ ᐃᑦᓯᕕᐊᐱᓐᓂ ᐱ-ᒥ 

ᓯᒃᑭᑌᑦ ᐊᓪᓚᓯᒪᔪᑦ ᐊ 

 

ᐃᓕᒌᑦ ᓄᓇᕕᒃ ᑯᐯᒃ ᐅᔭᒥᖏᑦ 

 

ᑯᓘᑎ 

 
 
 

ᓰᓪᕗ 

ᐳᕌᓐᔅ 

 
 
 

ᐱᖕᖑᐊᓯᐊᕐᑐᓄᑦ ᓴᕝᕕᒥᐅᑌᑦ 

ᒫᑎᓴᓐ ᔪᐊᒃ – ᒪᐅᔭᕐᑌᓕᔪᖅ ᐱᖕᖑᐊᑎ 

ᐃᒦᓕ ᒪᐅ – ᒪᐅᔭᕐᑌᓕᔪᓄᑦ ᑯᑦᓱᑐᕐᑎ 

ᑎᐊᕙᓐ ᐃᒪᒃ (2) – ᐹᑦᒥᒃᑕᓐ ᐱᖕᖑᐊᑎ 

ᑯᐃᔅᑎᕙ ᐊᖑᑎᒍᓗᒃ (2) – ᐅᑭᐅᕐᑕᑐᒥ ᐱᖕᖑᐊᑦ ᑯᑦᓱᑐᕐᑎᖓ/ᐱᖕᖑᐊᑎ 

ᐹᓪ ᔪᐊᒃ – ᐊᓪᓓᑦ ᐱᖕᖑᐊᒐᖏᑦᑕ ᐱᖕᖑᐊᑎ 

ᔦᑎ ᖁᐃᑦᓴᒃ – ᐸᑦᑖᐱᒻᒥ ᑲᑕᑦᑎᓯᑦᑌᓕᓂᕐᒥ ᐱᖕᖑᐊᑎ 

ᓯᒃᑭᑌᑦ ᐊᓪᓚᓯᒪᔪᑦ ᐸ-ᐱᓇᓱᑦᑏᑦ 

 
 
 
 


